
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՕԳՈՍՏՈՍԻ 22-Ի N1349-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
ՀՀ կառավարության որոշման նախագծի 
[bookmark: _Hlk179549402]ՀՀ կառավարության 2024 թվականի օգոստոսի 22-ի «Պետական գույքն օտարելու մասին» N1349-Ա որոշման համաձայն նախատեսվում է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ կոմիտե) ամրացված, պետական սեփականություն հանդիսացող, 5 անվանում անշարժ գույքը, ինչպես նաև դրանց զբաղեցրած, օգտագործման և սպասարկման համար հատկացված հողամասերն (այսուհետ՝ գույք) օտարել դասական աճուրդով՝ համաձայն հավելվածի՝ որպես գույքի առանձին տարրեր:
Ներկայացվող Նախագծով փոփոխություններ կատարելու մասին անհրաժեշտությունը  պայմանավորված է ՀՀ կառավարության 2023 թվականի սեպտեմբերի 28-ի N1667-Ն որոշմամբ հաստատված կարգի պահանջներին համապատասխան էլեկտրոնային աճուրդների կազմակերպման գործընթացի անհնարինության հետ, քանի որ  «e-payments» համակարգը դեռևս վերջնական չի ինտեգրվել էլեկտրոնային աճուրդների կայքին՝ փորձարկումների արդյունքում ի հայտ են եկել մի շարք էական տեխնիկական խնդիրներ, որոնց լուծման համար անհրաժեշտ է որոշակի ժամկետ։ Համակարգի գործարկումից հետո միայն հնարավոր կլինի էլեկտրոնային աճուրդով օտարման ենթակա պետական գույքի օտարման մասին իրավական ակտով սահմանված ժամկետի համաձայն պահանջվող տեղեկատվությունը տեղադրել Կոմիտեի պաշտոնական և ՀՀ հրապարակային ծանուցումների http://www.azdarar.am պաշտոնական ինտերնետային կայքերում։
Ելնելով վերոգրյալից և առաջնորդվելով ՀՀ կառավարության 15.04.2021թ․ N587-Ն որոշման N4 հավելվածով  հաստատված կարգի 26-րդ կետի, ՀՀ կառավարության 28․09․2023թ․  N1667-Ն որոշմամբ հաստատված կարգի 28-րդ կետի պահանջներով՝ Նախագծով առաջարկվում է նաև Որոշման 2-րդ կետի 7)-րդ ենթակետում նշված  աճուրդի արդյունքում գնորդի առաջարկած գինը ենթակա է վճարման արձանագրությունը ստորագրվելու օրվանից 10 օրվա ընթացքում ժամկետը փոխարինել երեք աշխատանքային օրվա ընթացքում, ինչպես նաև աճուրդի անցկացման և կազմակերպման մեկամսյա ժամկետը փոխարինել քառամսյա ժամկետով։ 
Նախագծով միաժամանակ առաջարկվում է հանել ՀՀ կառավարության 2024 թվականի օգոստոսի 22-ի «Պետական գույքն օտարելու մասին» N1349-Ա որոշմամբ հաստատված հավելվածի ցանկի 10-րդ սյունը, որի վերաբերյալ համապատասխան տեղեկատվությունը ՀՀ օրենսդրության պահանջներին համապատասխան կտեղադրվի օտարման ենթակա անշարժ գույքի աճուրդի վերաբերյալ հրապարակային ծանուցման տեքստը հրապարակելուց։
 «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը չի բխում համապատասխան ռազմավարական փաստաթղթերից։
«Հայաստանի Հանրապետության կառավարության 2024 թվականի օգոստոսի 22-ի        N1349-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:
